
YOSHLAR BILAN ISHLASHDA MAKTABDAN TASHQARI TA’LIMNING ROLI: 
“KAMOLOT” TASHKILOTI FAOLIYATI TAHLILI (Navoiy viloyati misolida) 
 
Xalilov Baxodir Shirinboyevich 
Navoiy davlat konchilik va texnologiyalar universiteti  
o‘qituvchisi 
 
Annotatsiya. Mazkur maqolada O‘zbekiston Respublikasida yoshlarga oid davlat siyosatining shakllanishi, 
rivojlanish bosqichlari, “Kamolot” yoshlar ijtimoiy harakatining Navoiy viloyatidagi faoliyati, u orqali amalga 
oshirilgan targ‘ibot-tashviqot ishlari, yoshlar bilan ishlashda yuzaga kelgan muammolar va ularning yechimlari, 
shuningdek, 2017 yildan keyingi davrda yoshlar siyosatida amalga oshirilgan islohotlar ilmiy-nazariy tahlil 
qilingan. 
 
Kalit so’zlar: ta’lim, yoshlar,faoliyat,siyosat, muammo. 

 

THE ROLE OF OUT-OF-SCHOOL EDUCATION IN WORKING WITH YOUTH: 
ANALYSIS OF THE ACTIVITIES OF THE "KAMALOT" ORGANIZATION (on the 
example of Navoi region) 
 
Khalilov Bakhodir Shirinboyevich 
Teacher, Navoi State University of Mining and Technology 
 
Annotation. This article analyzes the formation and developmental stages of the state youth policy in the 
Republic of Uzbekistan, the activities of the "Kamolot" Youth Social Movement in the Navoi region, the 
implemented awareness-raising campaigns, challenges in youth engagement, and reforms carried out in youth 
policy since 2017. 
 
Key words: education, youth, activity, politics, problem. 

DOI: https://doi.org/10.47390/259-6/uzb-IV/No-08   

 

Maktabdan tashqari ta’lim – o‘quvchilarning ma’naviy-axloqiy, ijtimoiy-madaniy va 

ijodiy qobiliyatlarini shakllantirishdagi muhim muqobil tizimdir.  

O‘zbekiston Respublikasi Prezidenti va Vazirlar Mahkamasi tomonidan tasdiqlangan 

2019-2021 yillardagi normativ hujjatlarda fuqarolik jamiyatining, nodavlat tashkilotlar va 

jamoat tashkilotlarining bu tizimdagi ishtiroki alohida qayd etilgan1.  

Yoshlar har bir mamlakatning ertangi kuni, istiqboli va taraqqiyotning asosiy lokomotiv 

omillardan biridir. Shuning uchun ham O‘zbekistonda yoshlarga oid davlat siyosati muhim 

masalalardan biriga aylangan. Yoshlarni ijtimoiy-siyosiy, iqtisodiy madaniy va moddiy qo‘llab-

quvvatlashni tizimlashtirish, huquqiy jihatdan tartibga solish maqsadida dastlab 1991-yil 20-

noyabrda O‘zbekiston Respublikasining “O‘zbekiston Respublikasida yoshlarga oid davlat 

siyosatining asoslari to‘g‘risida”gi Qonun qabul qilindi2. Ushbu qonun 21 moddadan iborat 

bo‘lib, mamlakatda yigirma besh yil davomida yoshlarga oid davlat siyosatini amalga oshirish 

bo‘yicha asosiy hujjatldardan biri bo‘lib keldi. Globallashib borayotgan dunyoda yoshlarga oid 

davlat siyostini ham o‘zgartirish va takomillashtirish zaruriyatini vujudga keltirdi. Shundan 

kelib chiqqan holda, 2016 yilning 14-sentyabrida 33 moddadan iborat yangi tahrirdagi 

                                                           
1Educational Research in Universal Sciences. Vol. 2 No. 2 SPECIAL. 2023. P.24-27.          
2 Ўзбекистон Республикаси Олий Кенгашининг Ахборотномаси, 1992 й., 2-сон, 80-модда.  

O‘zbekiston Respublikasining “Yoshlarga oid davlat siyosati to‘g‘risida”gi Qonuni qabul 

qilindi1.  Ta’kidlash kerakki, O‘zbekistonda 1991-yilda yoshlar Respublika aholisning 33,3 

foizini (6 million)2 tashkil etgan bo‘lsa, 2024- yil holatiga ko‘ra 60 foizini yoshlar (14-30 yosh) 

tashkil etadi. Ta’kidlash kerakki, jahon aholisining qariyb 20 foizi yoshlardan iborat. Demak, 

O‘zbekiston yoshlar salmog‘i ko‘pchilikni tashkil etadigan mamlakatlardan biridir. Bu esa 

mamlakat istiqbolini beligilashi bilan birga yoshlar siyosatiga davlat va jamiyat hayotining 

ustuvor yo‘nalishlaridan biri sifatida qarashni talab qiladi. Shundan kelib chiqqan holda, 

O‘zbekistonda mustaqillikning ilk yillardan turli yoshlar tashkilotlari tashkil etildi. Xususan, 

1991-1994 yillarda O‘zbekistonda Yoshlar Ittifoqi3, 1996-2000 yillarda “Kamolot” 

jamg‘armasi4, 2001-2016 yillarda “Kamolot” yoshlar ijtimoiy harakati5 faoliyat olib bordi.   

“Kamolot” jamg‘armasining Qoraqalpog‘iston Respublikasi, Toshkent shahri, 12 ta viloyat va 

tumanlardagi bo‘limlari hamda 12 mingga yaqin jamoat markazlari faoliyat olib bordi6.  

O‘zbekiston Respublikasi “Kamolot” YoIH Navoiy viloyat Kengashi 154000 ga yaqin 

yoshlarni o‘z atrofida birlashtirib, harakatning 8 ta tuman va 2 ta shahar bo‘limlari 

Kengashlarida 498 ta boshlang‘ich tashkilot faoliyat olib bordi7. Tarix fanlari bo‘ycha falsafa 

doktori (PhD), dotsent Sh.Norovning ta’kidlashicha,  o‘tkazilgan sotsiologik tadqiqotlar 

natijasida 2001-2005 yillada Navoiy viloyatida “Kamolot” YoIH faoliyatida samaradorlik 

yuqori bo‘lib, 2008-yil “Yoshlar yili”da yanada faollashganini kuzatish mumkin8.  

Ta’kidlash kerakki, mamlakatimizda 2000-2018 -yillarda 9 yillik ta’lim tizimi amalda 

bo‘ldi. 2018-2019 o‘quv yilidlan boshlab 11 yillik majburiy umumiy o‘rta ta’lim tizimiga o‘tildi. 

2000-2017- yillarda “Kamolot” YoIH Navoiy viloyatidagi 15-16 yoshgacha bo‘lgan maktab 

o‘quvchilarining aksariyatini o‘z saflariga birlashtirdi.  

“Kamolot” YoIH Navoiy viloyat bo‘limi Kengashi tomonidan tashkilotga a’zo maktab 

o‘quvchilari ishtirokida demokratik huquqiy davlat va fuqarolik jamiyati barpo etish sohasida 

“Konstitutsiya- bosh qomusimiz”, “Mening shaxsiy fikrim”, “Men O‘zbekiston fuqarosiman”, 

“Fuqaroning burch va vazifalari”, “O‘z huquqingizni bilasizmi?”, “O‘zbekistonda inson huquqiy 

kafolatlari va erkinliklari”, ma’naviy-ma’rifiy sohada “Zamonaviy yoshlar va din”, “Biz diniy 

ekstremizmga qarshimiz” “Ogohlik-muqaddas burch” , “Diniy bag‘rikenglik nima?”, “Islom dini 

ezgulik ramzi” , “Terrorizm va ekstremizmga yuk deymiz” ,   «Biz birgamiz”,  “Ajdodlar merosi-

kelajak poydevori”, “Otalar maslahati”, “Vatanim ramzlari”, “Obod Vatanim”, “Kamolot-bizning 

                                                           
1 Ўзбекистон Республикасининг “Ёшларга оид давлат сиёсати тўғрисида”ги Қонуни. Халқ сўзи. 2016 йил 
15 сентябрь. – Б. 1.  
2 Ўзбекистон Республикасининг “Ўзбекистон Республнкасида Ёшларга оид давлат сиёсатининг асослари 
тўғрисида”ги Қонунига изоҳлар. Халқ сўзи. 1991 йил 19 ноябрь. – Б. 3.  
3 O‘МА. M-168 fond, 1-ro‘yxat, 10-yig‘ma jild, 2-varaq. 
4 Ўзбекистон Республикаси Президентининг “Ўзбекистон Республикаси ёшларининг “Камолот” 
жамғармаси тўғрисида”ги Фармони. Халқ сўзи. 1996 йил, 18 апрель. – Б. 1.   
5 Рахимов Ш. Ўзбекистон Республикасида ёшларга оид давлат сиёсатининг амалга оширилиши (1991-
2018 йиллар). Тарих фанлари бўйича фалсафа доктори (PhD) илмий даражасини олиш учун ёзилган 
диссертация. – Тошкент: 2020. – Б. 75-93.  
6 O‘МА. M-13 fond, 1-ro‘yxat, 3-yig‘ma jild, 20-varaq.   
7 Рахмонов Х. Ўзбекистон Республикасида ижтимоий институтлар фаолияти тарихи (Навоий вилояти 
мисолида). Тарих фанлари бўйича фалсафа доктори (phd) диссертацияси автореферати. Бухоро. 2022. – 
Б. 21.  
8 Норов Ш. История государственной молодежной политики Узбекистана за годы независимости. (на 
пимере Навоийской области). – Навоий. 2023. – С. 58.   

tashkilot”, “Mening vatanim”, ijtimoiy-iqtisodiy sohada “Chekmasdan yoshlik zavqini sur”, 

“O‘zbekiston ramzlari muqaddasdir” “Yoshlar sog‘lom turmush tarzi tarafdori”, “Siz – “Yoshlar 

ijtimoiy xizmatlari” Markazini bilasizmi?”, “Yoshlarga do‘stona munosobatda bo‘laylik” , 

“O‘smirlar olami”, “Baxtli kelajak sari” , “Voyaga yetmagan qizlarni oiladagi o‘rni” , “ Bugungi 

e’tibor- ertangi taraqqiyot kafili”, yoshlarning iste’dod va qobiliyatlarini qo‘llab-quvvatlash 

sohasida «Zakovat», «Bilimdon», «Yangi avlod», sport va jismoniy tarbiya, yoshlarda sog‘lom 

turmush tarzini shakllantirish sohasida “Sport sog‘lik garovi”, “Sog‘ tanda sog‘lom aql”, 

“Shunqorlar” harbiy sport musobaqasi, “Kamolot malikasi” kabi mavzularda davra suhbatlari, 

ko‘rik-tanlovlar takshil etildi1.  

2013-yilning 13-avgust kuni “Kamolot” yoshlar ijtimoiy harakati Navoiy viloyat Kengashi 

tashabbusi bilan yoshlar o‘rtasida sog‘lom turmush tarzini shakllantirish, ichkilikbozlik va 

tamaki mahsulotlarini chekishni oldini olish, bu illatlarning yoshlarimiz o‘rtasida chuqur ildiz 

otib ketishiga qarshi kurashish maqsadida Navoiy shahridagi “Yoshlar markazi” binosida yoz 

mavsumida oromgohlarga jalb etilmagan maktab o‘quvchilari hamda mahalla yoshlari 

o‘rtasida “Biz yoshlar ichkilikbozlik va tamaki chekishga qarshimiz” mavzusida insholar va 

rasmlar tanlovi bo‘lib o‘tdi. Tanlovda yoshlarimiz hozirgi kundagi eng dolzarb muammolardan 

bo‘lgan  ichkilikbozlik va tamaki chekish illatlariga qarshi o‘z fikrlarini rasmlar va insho orqali 

namoyon etdilar. Tanlovda Navoiy shahri, Navbahor va Karmana tumanlaridan 60 nafar 

ishtirokchilar ishtirok etishdi. Insholar tanlovida Navbahor tumanidagi 14 umumiy o‘rta 

ta’lim maktabi o‘quvchisi Normayeva Mashhura 1-o‘rinni, Karmana tumanidagi 13 

umumta’lim maktabi o‘quvchisi Mardonova Nilufar 2-o‘rinni, Navbahor tumanidagi 13- 

umumta’lim maktabi o‘quvchisi Davronova Dilshoda 3-o‘rinni qo‘lga kiritishdi. Rasmlar 

tanlovida “Kamolot” YoIH qoshidagi “Amaliy san’at” to‘garagi a’zosi Aliyeva Mohinur 1-o‘rinni, 

Komilova Dilafruz 2-o‘rinni, Fayzullayeva Go‘zal 3-o‘rinni qo‘lga kiritdi2. 

2015-2016 yillar holatiga ko‘ra “Kamolot” YoIH Navoiy viloyati Kengashi qoshida 1 ta 

yoshlar markazi hamda tuman va shahar Kengashlari qoshida 3 ta “Yoshlar ijtimoiy xizmatlar 

markazlari”da 25 ta to‘garaklar faoliyat olib borgan. Ushbu to‘garak va markazlarga 2015-yil 

davomida 10859 nafar yoshlar jalb qilingan bo‘lsa, 2016-yil davomida 24722 nafar yoshlar 

jalb qilindi (shundan 15572 nafari (63%) qiz bolalar, 9198 nafar (37%) o‘g‘il bolalar). Hisobot 

davrida markazlardagi to‘garaklarga jalb qilingan yoshlarning 5121 nafari (21%) kam 

ta’minlangan oilalar farzandlari, 347 nafari (2%) nogiron yoshlar, 166 nafari (1%) IIBda 

profilaktik hisobda turuvchi voyaga yetmaganlar, 137 nafari (1%) boquvchisini yo‘qotgan 

yoshlar, 2404 nafari (10%) uyushmagan yoshlar va 429 nafari (2%) yosh oila a’zolarini 

tashkil etadi. 

2016-yil davomida viloyat Kengashi huzuridagi “Yoshlar markaz”lari hamda “Yoshlar 

ijtimoiy xizmatlari markaz”lari tomonidan 937 marotaba targ‘ibot-tashviqot tadbirlari 

o‘tkazildi. Ushbu tadbirlarda  75000 nafardan ziyod yoshlar jalb qilindi. Tashkil etilgan loyiha 

va tadbirlar respublika miqyosida 186 marotaba, hududiy miqyosda 318 marotaba, mahalliy 

miqyosda 125 marotaba televideniye, radio, matbuot nashrlari hamda internet saytlarida 

doimiy ravishda yoritib borilgan. 

                                                           
1 “Камолот” ЁИҲ Навоий вилоят бўлими жорий архиви.  
2 “Камолот” ёшлар ижтимоий ҳаракати Навоий вилояти бўлими жорий архиви. 2013 йил. 

2011-yil 11-12-aprel kuni Karmana tumanidagi 15-,17-sonli maktablarda viloyat 

Kengashi tomonidan tasdiqlangan chora-tadbirlar rejasiga asosan, “Yoshlar o‘rtasida sog‘lom 

turmush tarzini targ‘ib qilish, yoshlarning giyohvandlik, tamaki, spirtli ichimliklarni iste’mol 

qilishga qarshi kurash” kabi salbiy oqibatlarni oldini olish borasida davra suhbati o‘tkazildi. 

Shuningdek, 2011- yil 8-13 -aprel kunlari Qiziltepa tumanidagi 8,10,16,24-sonli maktablarda 

11,13-aprel kunlari Navoiy shahridagi NDKI faollar zalida 11,12,13-14-aprel kunlari Navoiy 

shahridagi “Shirin” madaniyat saroyida 14-aprel kuni Navoiy shahridagi 11-sonli maktabda 

“Yoshlar o‘rtasida sog‘lom turmush tarzini targ‘ib qilish, yoshlarning giyohvandlik, tamaki, 

spirtli ichimliklarni iste’mol qilishga qarshi kurash” kabi salbiy oqibatlarni oldini olish 

borasida davra suhbatlari o‘tkazildi. 

Yoshlarning Vatanimiz tarixi, buyuk ajdodlarimiz merosi to‘g‘risidagi bilimlarini oshirish 

milliy va ma’naviy qarashlar ruhida tarbiyalash  borasida “Kamolot” yoshlar ijtimoiy harakati 

Navoiy viloyat bo‘limi tomonidan har yili ulug‘ mutafakkir shoir, davlat va jamoat arbobi 

Hazrat Alisher Navoiy hamda Zahiriddin Muhammad Bobur, Amir Temur kabi tarixiy 

shaxslarning tavallud sanalari ta’lim muassasalarida maktab va darsdan bo‘sh vaqtlarda keng 

nishonlar, o‘quvchilar o‘rtasida turli tanlovlar va tadbirlar tashkil etish an’anaga aylangan. 

Biroq shunga qaramay “Kamolot” YoIHning maktab o‘quvchilari bilan olib borayotgan turli 

tadbirlari va faoliyati davomida bir qatori kamchiliklar ham mavjud edi. Xususan, Zarafshon 

shahri, Uchquduq, Tomdi, tumanlari viloyat markazidan 220-300 km masofa uzoqlikda 

joylashganligi sababli o‘tkaziladigan tanlovlarning viloyat bosqichilarida o‘quvchilarining 

ishtirokini ta’minlashda muammolar yuzaga kelar edi. “Kamolot” YoIHning Qiziltepa tuman 

Kengashi Qiziltepa Markaziy poliklinika filiali binosida kichkina xonalarda joylashgan, 

Konimex tuman Kengashining alohida binosi mavjud emas, Konimex tuman hududi katta 

bo‘lgani hamda aholi punktlari tarqoq joylashganligi sababli yoshlar bilan to‘g‘ridan to‘g‘ri 

ishlashda muammolarni keltirib chiqarar edi.  

Xulosa o‘rnida shuni aytish mumkinki, O‘zbekiston Respublikasida yoshlarga oid davlat 

siyosati mustaqillik yillaridan buyon doimiy ravishda takomillashib, zamon talablari asosida 

yangilanib bormoqda. Ayniqsa, “Kamolot” yoshlar ijtimoiy harakati faoliyati yoshlar ijtimoiy-

siyosiy faolligini oshirishda muhim o‘rin tutdi. Tahlillar shuni ko‘rsatmoqdaki, ushbu harakat 

tomonidan amalga oshirilgan tadbirlar, loyihalar va dasturlar yoshlarni huquqiy, ma’naviy, 

sport, ijodiy va sog‘lom turmush tarzi tamoyillarida tarbiyalashda samarali bo‘ldi. Biroq, 

faoliyat davomida ba’zi hududiy, tashkiliy va moddiy-texnik muammolar mavjud bo‘lib, 

barcha yoshlar qatlamini to‘liq qamrab olishda cheklovlar bo‘lgan. Shu sababli, 2017 yildan 

boshlab “Kamolot” o‘rnida tashkil etilgan O‘zbekiston Yoshlar Ittifoqi va keyinchalik Yoshlar 

ishlari agentligi yoshlar siyosatini yanada kengroq ko‘lamda olib borishni boshladi. Bu esa 

respublika yoshlarining ijtimoiy faolligi va huquqiy madaniyatining oshishiga xizmat 

qilmoqda. 

